Verkefnabanki − Kafli 12. Hagsmunasamtök á vinnumarkaði


12 Hagsmunasamtök á vinnumarkaði

Markmið: Að þú áttir þig á stéttahugtakinu, þekkir til helstu hagsmunasamtaka á vinnumarkaði og hlutverka þeirra, að þú þekkir til kjarasamnninga og verkfalla.

Verkefni 1

Aðild að stéttarfélögum

Á Íslandi er launafólk skyldað til að vera í stéttarfélagi. Reyndu að finna rök með og á móti skylduaðildinni.

Verkefni 2
Aðild að stéttarfélagi er dýr og kostar launafólk líklega á milli 5.000-7.000 kr. á mánuði. Hvaða skoðun hefur þú á eftirfarandi:

A.  Fólk ætti að hafa frjálst val um hvort og þá í hvaða stéttarfélagi það hefur áhuga á að vera í.

B. Stéttafélög nú á dögum hafa misst gildi sitt, nú eru þau lítið annað en klúbbar sem reka sumarbústaði út um allt land og eru því óþörf fyrir almennt launafólk. 

C.  Samningsrétturinn um kaup og kjör ætti að vera í höndum hvers einstaklings. Góðir starfsmenn eða þeir sem eru fylgnir sér fá þá væntanlega hærri laun en aðrir

Verkefni 3

Þú ert ein(n) af þeim sem vinnur með skóla og ert í hlutastarfi í matvöruverslun. Þú kemst að því að atvinnurekandinn borgar þér ekki kaup samkvæmt þeim lámarkstaxta sem þú átt rétt á. Þú ferð og talar við atvinnurekandann og segir honum að ef hann leiðrétti ekki launin þín innan viku munir þú hafa samband við verkalýðsfélagið og fá annað starfsfólk til að leggja niður vinnu. Jafnframt segir þú honum að þú munir fara með málið í fjölmiðla. – „Ef þú gerir eitthvað af þessu“, segir atvinnurekandinn, „þá jafngildir það brottrekstri og þú þarft sko ekki að mæta hingað í vinnu framar“. 
A.  Hvernig ætlar þú að bregðast við? 

B. Hver er skoðun annarra í þínu umhverfi á málinu (vinir/bekkjarfélagar)? Hvað mynduð þið gera?

C. Myndir þú leggja niður vinnu til að styðja kröfur samstarfsmanns eða samstarfskonu?

Verkefni 4
Stéttarfélög 

Skoðaðu vefsíður eftirtalinna hagsmunasamtaka. Finndu síðan dæmi um starfsstéttir/aðildarfélög sem eru í þessum samtökum:

· ASÍ

· BSRB

· BHM

· SA

Verkefni 5 
Skipulag hagsmunasamtaka

Leitaðu upplýsinga um skipulag ASÍ og SA (saga, stjórn, ákvörðunar​taka) og lýstu því í máli og myndum.

Verkefni 6
Launakjör
Kannaðu launakjör tveggja til þriggja ólíkra starfsstétta (t.d. kennara, verkamanna og flugmanna eða einhverra annarra starfsstétta). Svaraðu síðan spurningunni: Er mikill munur á launakjörum ólíkra starfsstétta hér á landi? 

Verkefni 7

Verkföll

A.  Eru verkföll heppileg baráttuaðferð nú á dögum. Reyndu að finna rök með og á móti verkföllum.
B.  Þekkir þú til einhverra verkfalla?  Ef svo er – hvaða áhrif höfðu þau á líf þitt sem einstaklings?

C. Hvað eru verkbönn? Reyndu að finna dæmi um verkbönn sem hefur verið beitt hér á landi (leitaðu á Netinu). 

Verkefni 8

Há eða lág laun?


Er eitthvað sem réttlætir að sumir hafi hærri laun en aðrir? Væri ekki einfaldast að hafa bara einn launaflokk?
Verkefni 9
Upphaf verkalýðsbaráttunnar
Lýstu upphafi verkalýðsbaráttunnar í Bretlandi) og áhrifum hennar á íslenska verkalýðsbaráttu.
Verkefni 10
Leitaðu upplýsinga um einhvern erlendan vinnumarkað (t.d. þann bandaríska) og berðu hann saman við íslenska vinnumarkaðinn (þetta verkefni hentar sérstaklega fólki sem hefur búið erlendis og þekkir vel til mála annars staðar en hér. Þó má líka afla sér upplýsinga og lesa sér til um muninn þó maður hafi ekki búið erlendis).

Verkefni 11
Ríkið og vinnumarkaðurinn

Fjallaðu um hvernig ríkið getur haft áhrif á vinnumarkaðinn hér á landi og leitaðu dæma (bæði nýrra og eldri) um þessi mál. Skoðaðu sérstaklega þjóðarsáttasamninginn frá árinu 1990).

